
ᐊᑐᐊᒐᑎᒍᑦ ᐅᖃᐅᑎᑦᓴᖅ 
 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖏᑦ (QEC) ᐃᑲᔪᕐᓱᐃᕙᑦᑐᑦ ᐱᕙᓪᓕᐊᑎᑕᐅᔾᔪᑎᖏᓐᓂᑦ ᐊᒻᒪ 
ᐊᖏᓪᓕᒋᐊᕈᑎᖏᓐᓂᑦ ᓄᑕᐅᓕᒋᐊᕈᓐᓇᖅᑐᓄᑦ ᐆᒻᒪᖅᑯᑎᑖᕐᕕᐅᔪᓐᓇᖅᑐᓂᑦ ᓄᓇᕗᒻᒥ 
ᐆᒻᒪᖅᑯᑎᓕᕆᓂᒃᑯᑦ. ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖏᑦ ᓴᖕᖏᑎᑦᑎᒋᐊᕈᒪᕗᑦ 
ᑕᑎᒋᔭᐅᔾᔪᑎᖏᓐᓂᑦ ᐊᒻᒪ ᐊᑭᓕᕐᓱᖅᑕᐅᔪᓐᓇᕐᓂᖏᓐᓂᑦ ᐆᒻᒪᖅᑯᑎᐅᑉ ᓄᓇᕗᒻᒥ ᓴᖅᑮᓗᑎᒃ 
ᑲᑐᔾᔨᖃᑎᒌᒍᑎᑦᓴᓂᑦ ᑎᒥᖁᑎᐅᔪᓄᑦ ᐊᒻᒪ ᑮᓇᐅᔭᓕᐅᖅᑎᓄᑦ ᐊᒻᒪ ᐃᓄᒋᐊᓄᑦ ᐱᓕᕆᕝᕕᓐᓄᑦ 
ᐆᒻᒪᖅᑯᑎᓕᐅᖅᑎᓄᑦ ᐱᓕᕆᐊᑦᓴᑎᒍᑦ (CIPP). ᐱᖃᓯᐅᔾᔭᐅᔪᑦ ᐱᕕᑦᓴᖃᐅᑎᓕᐅᕐᓂᖅ 
ᐱᕙᓪᓕᐊᑎᑦᑎᔾᔪᑎᑦᓴᓂᑦ ᓄᓇᓕᓐᓂ ᐆᒻᒪᖅᑯᑎᓕᐅᕐᓂᒃᑯᑦ ᐃᑲᔫᑎᑦᓴᓂᑦ ᐊᑲᐅᓂᖅᐹᒃᑯᑦ 
ᐱᔨᑦᓯᕋᐅᑕᐅᔪᓐᓇᖅᑐᓂᑦ ᐊᑯᓂᐅᔪᒥᑦ ᐊᑐᖅᑕᐅᔪᒪᔪᓂᑦ ᐊᒻᒪ ᓇᖕᒥᓂᖅ ᑕᑎᒋᔪᓐᓇᓂᕐᒥᑦ ᓄᓇᕗᒻᒥᐅᑕᓂᑦ 
ᐊᒻᒪ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖏᓐᓄᑦ ᓂᐅᕕᐊᖑᕙᓪᓗᑎᒃ ᑕᒪᒃᑯᐊ ᐆᒻᒪᖅᑯᑎᓕᐊᖑᒐᔭᖅᑐᑦ 
ᖁᕝᕙᒋᐊᖅᑕᐅᕙᖕᖏᓪᓗᑎᒃ ᐊᑭᓕᕆᐊᖃᖅᐸᑦᑐᑦ ᐆᒻᒪᖅᑯᑎᓄᑦ ᐱᔨᑦᓯᕋᖅᑕᐅᔪᓄᑦ. 

 
ᐊᑐᐊᒐᑎᒍᑦ ᐊᑐᕆᐊᓖᑦ ᑎᑎᖅᑲᐃᑦ 

 
ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ (ᐱᓕᕆᖃᑎᒌᓐᓂᖅ ᐊᔾᔨᒌᒥᑦ ᐱᔾᔪᑎᐅᔪᒥᑦ): ᐅᓇ ᐱᓕᕆᐊᑦᓴᖅ 
ᐅᖃᐅᓯᐅᒋᐊᖃᖅᐸᑦᑐᑦ ᐃᓱᒪᒋᔭᐅᔪᑦ ᐊᒻᒪ ᖃᓄᖅᑑᕈᑎᐅᔪᑦ ᐊᒥᓱᓄᑦ ᑲᑐᔾᔨᖃᑎᒌᓄᑦ ᓄᓇᕗᒻᒥ 
ᒥᑭᓪᓕᒋᐊᖁᓪᓗᒋᑦ ᐅᓗᕆᐊᓇᖅᑐᑦ ᐳᔪᐃᑦ ᑕᒪᐅᖓᑐᐃᓐᓈᐸᑦᑐᑦ ᐊᒻᒪ ᖁᕝᕙᒋᐊᖅᑕᐅᓗᑎᒃ 
ᑮᓇᐅᔭᓕᐅᕈᑎᑦᓴᐃᑦ. 

 
ᖃᓄᖅᑑᕐᓂᖅ (ᓄᑖᓂᑦ ᐱᒋᐊᖅᑎᑦᑎᕙᓐᓂᖅ ᐊᒻᒪ ᐃᑲᔫᑎᖃᖅᐸᓐᓂᖅ): ᐅᓇ ᐱᓕᕆᐊᑦᓴᖅ 
ᐊᑐᖅᐸᑦᑐᖅ ᓄᑖᓂᑦ ᐆᒻᒪᖅᑯᑎᓕᕆᔾᔪᑎᓂᑦ ᐱᓕᕆᔾᔪᑎᖏᓐᓂᑦ ᑲᑎᒋᔭᖃᖅᐸᑦᑐᓂᑦ 
ᓄᑕᐅᓕᒋᐊᕈᓐᓇᖅᑐᓂᑦ ᐃᑲᔫᑎᓂᑦ ᐊᑐᐃᓐᓇᐅᔪᓂᑦ ᓄᓇᕗᒻᒥ ᑲᑎᑕᐅᔪᓐᓇᖅᑐᓂᑦ ᒫᓐᓇᐅᔪᖅ 
ᐊᑐᖅᑕᐅᕙᑦᑐᓄᑦ ᐆᒻᒪᖅᑯᑎᓕᕆᔾᔪᑎᓄᑦ. 

 
ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ (ᐃᑉᐱᒍᓲᑎᖃᕐᓂᖅ ᐊᒻᒪ ᐸᖅᑭᐊᖃᕐᓂᖅ ᓄᓇᒥᑦ, ᐆᒪᔪᓂᑦ/ᓂᕐᔪᑎᓂᑦ, ᐊᒻᒪ 
ᓄᓇᐅᑉ ᐊᕙᑎᐊᓂᑦ): ᐅᓇ ᐱᓕᕆᐊᑦᓴᖅ ᒥᑭᓪᓕᒋᐊᕈᑎᐅᒐᔭᖅᑐᖅ ᐅᓗᕆᐊᓇᖅᑐᓂᑦ ᐳᔪᕐᓂᑦ 
ᑕᒪᐅᖓᑐᐃᓐᓈᐸᑦᑐᓂᑦ ᐊᖏᓪᓕᒋᐊᖅᑕᐅᕙᓪᓗᑎᒃ ᓄᑕᐅᓕᒋᐊᕈᓐᓇᖅᑐᓄᑦ ᐆᒻᒪᖅᑯᑎᓕᐅᕆᑎᓂᑦ 
ᐱᓕᕆᐊᑦᓴᒃᑯᑦ ᓄᓇᕗᒻᒥ. 

 
ᐊᑐᖅᑕᐅᔾᔪᑎᖏᑦ 

 
ᐅᓇ ᐊᑐᐊᒐᖅ ᑐᕌᖓᔪᖅ ᑮᓇᐅᔭᓕᐅᖅᑎᓄᑦ ᐊᒻᒪ ᐃᓄᒋᐊᓂᑦ ᐱᓕᕆᕝᕕᓐᓄᑦ ᐱᔨᑦᓯᕋᖅᑕᐅᔪᓄᑦ 
ᐆᒻᒪᖅᑯᑎᓕᐅᕈᒪᔪᓂᑦ ᐱᔭᐅᔪᓐᓇᖅᑐᓂᑦ ᓄᑕᐅᓕᒋᐊᕈᓐᓇᖅᑐᓄᑦ ᐆᒻᒪᖅᑯᑎᓕᕆᔾᔪᑎᓂᑦ 
ᐋᖅᑭᑦᑕᐅᓯᒪᔪᓂᑦ ᐃᓂᒋᔭᐅᔪᓂ ᐊᒻᒪ ᓂᐅᕐᕈᑎᐅᕙᓪᓗᑎᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ 
ᑎᒥᖁᑎᖏᓐᓄᑦ ᐊᑭᓕᐅᑎᐅᓗᑎᒃ ᐊᑭᓕᐅᑎᐅᖕᖏᑦᑦᑐᑦ ᑏᓱᓪᒧᑦ ᐅᕝᕙᓘᓐᓃᑦ ᐊᓯᐊᒍᑦ ᐊᑭᖃᕐᓗᑎᒃ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖏᓐᓂᑦ ᐊᑐᐃᓐᓇᐅᑎᒍᓐᓇᑐᐃᓐᓇᕆᐊᓕᖏᓐᓂᑦ ᓯᕗᓂᕐᒥ. 

 



ᑮᓇᐅᔭᓕᐅᖅᑎᓂᑦ ᐊᒻᒪ ᐃᓄᒋᐊᓄᑦ ᐱᓕᕆᕝᕕᓐᓂᑦ 
ᐆᒻᒪᖅᑯᑎᓕᐅᖅᑎᑦ 

ᐊᑐᐊᒐᐃᑦ ᑎᑎᕋᕐᓯᒪᕕᖏᑦ:  
ᖃᐅᔨᒪᔨᑕᐃᑦ ᓴᓇᒋᐊᓕᓐᓂᑦ ᐱᓕᕆᔾᔪᑎᖓᑦ 

ᑐᑭᖏᑦ 
 
ᐱᔪᓐᓇᖅᑐᑦ ᐆᒻᒪᖅᑯᑎᖃᐅᑎᖃᕐᕖᑦ: ᓄᑕᐅᓕᒋᐊᕈᓐᓇᖅᑐᓄᑦ ᐆᒻᒪᖅᑯᑎᖃᐅᑎᐅᔪᑦ 
ᐱᔪᓐᓇᐅᑎᑖᕈᑎᐅᓯᒪᔪᑦ ᑮᓇᐅᔭᓕᐅᖅᑎᓄᑦ ᐊᒻᒪ ᐃᓄᒋᐊᓄᑦ ᐱᓕᕆᕝᕕᓐᓄᑦ ᐆᒻᒪᖅᑯᑎᓕᐅᖅᑎᓄᑦ 
ᐱᓕᕆᐊᑦᓴᓄᑦ ᐱᖃᓯᐅᔾᔭᐅᓗᑎᒃ, ᑭᓯᐊᓂ ᑭᓪᓕᒋᔭᐅᖏᓪᓗᑎᒃ: ᐊᓄᕆᒥᑦ, ᓯᕿᓂᕐᒥᑦ, ᓱᓇᑐᐃᓐᓇᕐᓄᑦ 
ᑲᑎᑕᐅᓯᒪᔪᓄᑦ, ᐃᒪᕐᒥᑦ, ᑕᕆᐅᑉ ᑎᓂᓐᓂᖓᓄᑦ/ᐅᓕᓐᓂᖓᓄᑦ, ᐊᒻᒪ ᓄᓇᐅᑉ ᓂᕈᒥᓐᓂᖓᓄᑦ ᐊᒻᒪ 
ᐊᓯᖏᓐᓄᑦ ᐆᒻᒪᖅᑯᑎᖃᐅᑎᖃᕐᕕᓐᓂᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖏᓐᓂᑦ ᖃᖓᓚᐅᓱᖓᒃᑯᑦ 
ᓇᓗᓇᐃᑐᐃᓐᓇᕆᐊᓕᖏᓐᓂᑦ ᑕᐃᒪᐃᑦᑑᓂᖏᓐᓂᑦ. 
 
ᐆᒻᒪᖅᑯᑎᓕᐅᕐᓂᕐᒥᑦ ᐊᒻᒪ ᐅᐃᒍᐃᓂᕐᒧᑦ ᐊᖏᕈᑎ: ᐊᖏᕈᑎᐅᔪᖅ ᑮᓇᐅᔭᓕᐅᖅᑎᓄᑦ ᐊᒻᒪ ᐃᓄᒋᐊᓂᑦ 
ᐱᓕᕆᕝᕕᓐᓄᑦ ᐆᒻᒪᖅᑯᑎᓕᐅᖅᑎ ᐊᑎᓕᐅᕋᔭᖅᑕᖓ ᐃᓚᒋᓗᒋᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ 
ᑎᒥᖁᑎᖏᑦ ᓴᓇᔭᐅᔭᕇᕐᓂᖅᐸᑦ ᓄᑕᐅᓕᒋᐊᕈᓐᓇᖅᑐᓄᑦ ᐆᒻᒪᖅᑯᑎᓕᐅᕐᕕᑦᓴᖅ ᐊᒻᒪ ᐅᐃᒍᔭᐅᔪᓐᓇᓯᑉᐸᑦ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖏᑕ ᐆᒻᒪᖅᑯᑎᖃᐅᑎᖏᓐᓄᑦ. 
 
ᐅᐃᒍᐃᓂᕐᒥᑦ ᖃᐅᔨᓴᐅᑎ: ᓇᓗᓇᐃᔭᕐᓯᒪᑦᑎᐊᖅᑐᖅ ᖃᐅᔨᓴᐅᑎ ᐱᓕᕆᐊᑦᓴᑎᒍᑦ ᐊᑦᑐᐃᔾᔪᑎᐅᔪᓂᑦ 
ᐆᒻᒪᖅᑯᑎᖃᐅᑎᓂᑦ. ᖃᐅᔨᓴᐅᑎᒍᑦ ᖃᐅᔨᔭᐅᔪᑦ ᐱᖃᓯᐅᑎᒐᔭᖅᑐᑦ ᓱᓇᑐᐃᓐᓇᐃᑦ 
ᐋᖅᑭᑦᓯᒪᑦᑎᐊᕆᐊᖃᕐᓂᖏᓐᓂᑦ ᐅᓂᒃᑳᓕᐊᓂᑦ ᓇᓗᓇᐃᔭᐃᓯᒪᔪᓂᑦ ᐱᓕᕆᐊᑦᓴᐅᑉ 
ᑲᔪᓯᔭᐅᔪᓐᓇᕐᓂᖓᓂᑦ ᐱᓕᕆᔾᔪᑎᐅᓗᓂ, ᓱᓇᑐᐃᓐᓇᐃᑦ ᐋᖅᑭᑦᓯᒪᑦᑎᐊᕆᐊᖃᕐᓂᖏᓐᓂᑦ 
ᐱᓪᓗᐊᑕᐅᔪᓂᑦ ᐊᑐᖅᑕᐅᔭᕆᐊᓕᓐᓂᑦ ᐱᓕᕆᐊᑦᓴᒧᑦ, ᐊᒻᒪ ᐊᑦᑐᐃᔾᔪᑎᐅᒐᔭᖅᑐᓂᑦ ᐱᓕᕆᐊᑦᓴᑎᒍᑦ 
ᐆᒻᒪᖅᑯᑎᖃᐅᑎᓂᑦ. 

 
ᐆᒻᒪᖅᑯᑎᓂᑦ ᓂᐅᕐᕈᑎᖃᕐᓂᕐᒥᑦ ᐊᖏᕈᑎ (PPA): ᒪᓕᒐᑎᒍᑦ ᑳᓐᑐᕌᖑᔪᖅ ᐊᑎᓕᐅᖅᑕᐅᓯᒪᒐᔭᖅᑐᖅ 
ᑮᓇᐅᔭᓕᐅᖅᑎᓂᑦ ᐊᒻᒪ ᐃᓄᒋᐊᓂᑦ ᐱᓕᕆᕝᕕᓐᓄᑦ ᐆᒻᒪᖅᑯᑎᓕᐅᖅᑎᓄᑦ ᐱᓕᕆᐊᑦᓴᒧᑦ ᐱᖃᑕᐅᔪᒧᑦ 
ᐊᒻᒪ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖏᓐᓂᑦ ᓇᓗᓇᐃᔭᐃᓯᒪᓗᓂ ᑮᓇᐅᔭᓕᕆᓂᕐᒥᑦ 
ᑕᐃᒎᓯᕐᓂᑦ, ᐊᒻᒪᑦᑕᐅᖅ ᐊᑐᓂ ᐊᑎᓕᐅᕐᓂᐊᖅᑐᑦ ᒪᓕᒐᑎᒍᑦ ᐊᑐᕆᐊᓕᖏᑦ ᐊᒻᒪ ᐱᔪᓐᓇᐅᑎᖏᑦ 
ᐱᔾᔪᑎᒋᓪᓗᒋᑦ ᓂᐅᕐᕈᑎᖃᕐᓂᕐᒥᑦ ᐆᒻᒪᖅᑯᑎᒥᑦ ᓄᑕᐅᓕᒋᐊᕈᓐᓇᖅᑐᓄᑦ ᐆᒻᒪᖅᑯᑎᓕᐅᕐᕕᒻᒥ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖏᓐᓄᑦ.  

 
ᐃᓗᐊᓂ ᐃᓂᒋᔭᐅᑉ: ᑐᕌᕈᑎᖓ ᐊᑦᑐᐊᓂᖃᖅᑑᑉ ᐊᑭᓕᑦᓴᖃᐅᑎᖓᓄᑦ ᑮᓇᐅᔭᓕᐅᖅᑎᐅᑉ ᐊᒻᒪ 
ᐃᓄᒋᐊᓂᑦ ᐱᓕᕆᕝᕕᖁᑎᓕᐅᑉ. 

 
ᓱᓇᑐᐃᓐᓇᐃᑦ ᐋᖅᑭᓱᕐᓯᒪᑦᑎᐊᕆᐊᖃᕐᓂᖏᓐᓂᑦ ᐅᐃᒍᐃᓂᕐᒥᑦ ᐊᑐᖅᑕᐅᒋᐊᓖᑦ (TIR): ᑎᑎᕋᖅᑕᐅᓯᒪᔪᑦ 
ᓇᓗᓇᐃᔭᐃᓯᒪᓪᓗᑎᒃ ᒪᓕᒋᐊᓕᓐᓂᑦ ᐊᒻᒪ ᐱᔾᔪᓯᐅᔪᓂᑦ ᐊᑐᖅᑕᐅᒋᐊᓕᓐᓂᑦ ᓇᓗᓇᐃᕐᓯᒪᖁᓪᓗᒋᑦ 
ᓄᑖᑦ ᓄᑕᐅᓕᒋᐊᕈᓐᓇᖅᑐᓄᑦ ᐆᒻᒪᖅᑯᑎᓕᐅᕐᕕᑦᓴᐃᑦ ᐱᓕᕆᕝᕖᑦ ᐅᐃᒍᓂᖏᑦ ᐱᐅᖕᖏᑐᒃᑯᑦ 
ᐊᑦᑐᐃᖏᒃᑲᓗᐊᕐᒪᖔᑕ ᐊᑦᑕᓇᔾᔭᐃᕐᓯᒪᓂᖏᓐᓂᑦ, ᐱᐅᓂᖏᓐᓂᑦ, ᐅᕝᕙᓘᓐᓃᑦ 
ᑕᑎᒋᔭᐅᔪᓐᓇᕐᓂᖏᓐᓂᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖏᑕ ᐆᒻᒪᖅᑯᑎᓕᕆᔾᔪᑎᖏᓐᓂᑦ. 

 



ᑮᓇᐅᔭᓕᐅᖅᑎᓂᑦ ᐊᒻᒪ ᐃᓄᒋᐊᓄᑦ ᐱᓕᕆᕝᕕᓐᓂᑦ 
ᐆᒻᒪᖅᑯᑎᓕᐅᖅᑎᑦ 

ᐊᑐᐊᒐᐃᑦ ᑎᑎᕋᕐᓯᒪᕕᖏᑦ:  
ᖃᐅᔨᒪᔨᑕᐃᑦ ᓴᓇᒋᐊᓕᓐᓂᑦ ᐱᓕᕆᔾᔪᑎᖓᑦ 

 

ᐊᑐᐊᒐᖅ #: 9.01 

ᓯᕗᓪᓕᕐᒥ ᐅᖃᓕᒫᒐᐃᑦ: 
ᓄᑖᖅ 

ᐱᔪᓐᓇᐅᑎᖃᖅᑎᑦᑎᔪᖅ: ᑲᔪᓯᑎᑕᐅᕕᖓ ᐅᓪᓗᖅ: 
ᒫᔾᔨ 1, 2021 

 
 

    

 

 

ᐊᑑᑎᐅᔪᑦ ᐱᓕᕆᓂᒃᑯᑦ ᐊᒻᒪ ᐃᑉᐱᒋᔭᕆᐊᓖᑦ ᐱᓕᕆᐊᑦᓴᒃᑯᑦ 
 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖏᑦ (QEC) 

 
ᐱᓕᕆᐊᖑᓂᐊᖅᑎᓪᓗᒍ ᑮᓇᐅᔭᓕᐅᖅᑎᓂᑦ ᐊᒻᒪ ᐃᓄᒋᐊᓄᑦ ᐱᓕᕆᕝᕕᓐᓂᑦ ᐆᒻᒪᖅᑯᑎᖃᖅᑎᑦᑎᓂᕐᒥᑦ 
ᐱᓕᕆᐊᑦᓴᖅ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖏᑦ ᐃᒪᐃᓕᐅᕐᓂᐊᖅᑐᑦ: 

 
• ᐱᕙᓪᓕᐊᑎᑦᑎᓗᑎᒃ ᐊᒻᒪ ᒪᑭᒪᑎᑦᑎᓂᐊᕐᓗᑎᒃ ᑎᑎᖅᑲᒥᑦ ᓇᓗᓇᐃᔭᐃᓯᒪᔪᒥᑦ ᓱᓇᑐᐃᓐᓇᐃᑦ 

ᐋᖅᑭᑦᓯᒪᑦᑎᐊᕆᐊᖃᕐᓂᖏᓐᓂᑦ ᐅᐃᒍᐃᔾᔪᑎᓂᑦ ᐊᑐᖅᑕᐅᒋᐊᓖᑦ (TIR) ᐊᑦᑕᓇᔾᔭᐃᓯᒪᓂᒃᑯᑦ, 
ᑕᑎᒋᔭᐅᓂᒃᑯᑦ, ᐊᒻᒪ ᐆᒻᒪᖅᑯᑎᐅᑉ ᐱᐅᓂᖓᒍᑦ; 

 

• ᖃᐅᔨᓴᖅᑕᐅᓗᑎᒃ ᑮᓇᐅᔭᓕᐅᖅᑎᓂᑦ ᐊᒻᒪ ᐃᓄᒋᐊᓄᑦ ᐱᓕᕆᕝᕕᓐᓂᑦ ᐆᒻᒪᖅᑯᑎᖃᖅᑎᑦᑎᓂᕐᒥᑦ 
ᐱᓕᕆᐊᑦᓴᖅ ᓱᓇᑐᐃᓐᓇᐃᑦ ᐋᖅᑭᓱᕐᓯᒪᑦᑎᐊᕆᐊᖃᕐᓂᖏᓐᓂᑦ ᖃᓄᖅ ᓴᓇᓯᒪᓂᖏᑦ ᐊᒻᒪ 
ᐊᐅᓚᑦᑎᔾᔪᑎᐅᖁᔭᐅᔪᓂᑦ; 

 

• ᐋᖅᑭᓱᖅᑕᐅᓗᑎᒃ ᐃᓘᓐᓇᑎᒃ ᑮᓇᐅᔭᓕᕆᓂᕐᒥᑦ ᑕᐃᒎᓯᐅᔪᑦ ᐆᒻᒪᖅᑯᑎᓕᐅᕐᕕᓐᓄᑦ 
ᓇᓗᓇᐃᔭᐃᓯᒪᔪᓂᑦ ᖃᓄᑎᒋ ᐆᒻᒪᖅᑯᑎᓕᐅᖅᑕᐅᔪᓐᓇᖅᑐᓂᑦ ᐊᒻᒪ ᓂᐅᕕᐊᖑᑉᐸᑦ 
ᐊᑭᓕᕆᐊᓕᓐᓂᑦ; ᐊᒻᒪ 

 

• ᐃᓱᒪᕐᓱᓯᐊᕐᓗᑎᒃ, ᐱᔪᓐᓇᐅᑎᖃᕐᓂᐊᖅᑐᑦ ᐲᕐᓯᔪᓐᓇᓂᕐᒥᑦ ᐅᐃᒍᔭᐅᓯᒪᔪᒥᑦ ᑮᓇᐅᔭᓕᐅᖅᑎᓄᑦ 
ᐊᒻᒪ ᐃᓄᒋᐊᓄᑦ ᐱᓕᕆᕝᕕᓐᓄᑦ ᐆᒻᒪᖅᑯᑎᓕᐅᕐᕕᖓᓂᑦ ᐱᔾᔪᑎᖃᕈᑎᒃ ᐅᑯᐊ 
ᐱᖃᓯᐅᔾᔭᐅᓗᑎᒃ − ᑭᓯᐊᓂ ᑭᓪᓕᒋᔭᐅᖏᑦᑐᑦ − ᐊᑦᑕᓇᔾᔭᐃᒃᑯᑎᓕᕆᓂᕐᒥᑦ, ᐊᐅᓚᑦᑎᓂᕐᒥᑦ, 
ᒪᑭᒪᑎᑦᑎᓂᕐᒥᑦ, ᐅᕝᕙᓘᓐᓃᑦ ᑕᑎᒋᔭᐅᔪᓐᓇᓂᒃᑯᑦ, ᒪᓕᓪᓗᒋᑦ ᓇᓗᓇᐃᔭᕐᓯᒪᔪᑦ ᐆᒻᒪᖅᑯᑎᓂᑦ 
ᓂᐅᕐᕈᑎᖃᕐᓂᕐᒥᑦ ᐊᖏᕈᑎᒥ. 

 
ᑮᓇᐅᔭᓕᐅᖅᑎᓂᑦ ᐊᒻᒪ ᐃᓄᒋᐊᓄᑦ ᐱᓕᕆᕝᕕᓐᓂᑦ ᐆᒻᒪᖅᑯᑎᓕᐅᕈᑎ (CIPP)  
 
ᐱᖃᑕᐅᔪᖅ ᐱᓕᕆᐊᑦᓴᒧᑦ, ᑮᓇᐅᔭᓕᐅᖅᑎᓂᑦ ᐊᒻᒪ ᐃᓄᒋᐊᓄᑦ ᐱᓕᕆᕝᕕᓐᓂᑦ ᐆᒻᒪᖅᑯᑎᓕᐅᖅᑎᑦ 
ᐅᑯᓂᖓ ᐊᑐᕐᓂᐊᖅᑐᑦ: 

• ᒪᓕᓪᓗᒋᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖏᑕ ᐅᐃᒍᐃᓂᕐᒥᑦ ᐊᑐᖅᑕᐅᒋᐊᓕᓐᓂᑦ 
ᐊᑦᑕᓇᔾᔭᐃᓂᕐᒧᑦ, ᑕᑎᒋᔭᐅᓂᕐᒧᑦ, ᐊᒻᒪ ᐆᒻᒪᖅᑯᑎᐅᑉ ᐱᐅᓂᖓᓄᑦ ᒪᓕᓪᓗᒋᑦ ᓇᓗᓇᐃᖅᑕᐅᓯᒪᔪᑦ 
ᓱᓇᑐᐃᓐᓇᐃᑦ ᐋᖅᑭᓱᕐᓯᒪᑦᑎᐊᕆᐊᖃᕐᓂᖏᓐᓂᑦ ᐅᐃᒍᐃᓂᕐᒥᑦ ᐊᑐᖅᑕᐅᒋᐊᓖᑦ; 

 

• ᒪᓕᓪᓗᑎᒃ ᐱᐅᔪᓂᑦ ᖃᐅᔨᒪᔨᑕᐃᑦ ᓴᓇᒋᐊᓕᓐᓂᑦ ᐱᔾᔪᓯᖏᓐᓂᑦ ᐊᒻᒪ ᐊᐅᓚᑦᑎᔾᔪᑎᐅᔪᓂᑦ 
ᐱᓕᕆᔾᔪᑎᓂᑦ ᐋᖅᑭᓱᖅᑕᐅᓯᒪᔪᓂᑦ ᐅᑯᓄᖓ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖏᓐᓂᑦ, 
ᐊᒻᒪᑦᑕᐅᖅ ᑲᓇᑕᒥ ᐊᑐᐊᒐᐃᑦ ᐊᒻᒪ ᐱᔾᔪᓯᐅᔪᑦ; 

 

• ᐃᑉᐱᒍᓱᑦᑎᐊᐸᓪᓗᑎᒃ ᐱᓕᕆᔾᔪᑎᓂᑦ ᐱᓇᓱᐊᕈᑎᓂᑦ ᐊᒻᒪ ᒪᑭᒪᑎᑦᑎᔾᔪᑎᓂᑦ ᐃᓘᓐᓇᖏᓐᓂᑦ 
ᒐᕙᒪᒃᑯᑦ ᓄᓇᕗᒻᒥ ᐆᒻᒪᖅᑯᑎᓕᕆᔾᔪᑎᓂᑦ ᖃᐅᔨᓴᐅᑎᓂᑦ ᐴᕐᒥᑦᓂᑦ ᐱᔪᓐᓇᐅᑎᓂᑦ ᐊᒻᒪ 
ᐃᓘᓐᓇᖏᓐᓂᑦ ᐊᑐᖅᑕᐅᒋᐊᓕᓐᓂᑦ ᑲᔪᓯᑎᑦᑎᔾᔪᑎᓂᑦ 

 



ᑮᓇᐅᔭᓕᐅᖅᑎᓂᑦ ᐊᒻᒪ ᐃᓄᒋᐊᓄᑦ ᐱᓕᕆᕝᕕᓐᓂᑦ 
ᐆᒻᒪᖅᑯᑎᓕᐅᖅᑎᑦ 

ᐊᑐᐊᒐᐃᑦ ᑎᑎᕋᕐᓯᒪᕕᖏᑦ:  
ᖃᐅᔨᒪᔨᑕᐃᑦ ᓴᓇᒋᐊᓕᓐᓂᑦ ᐱᓕᕆᔾᔪᑎᖓᑦ 

 

ᐊᑐᐊᒐᖅ #: 9.01 

ᓯᕗᓪᓕᕐᒥ ᐅᖃᓕᒫᒐᐃᑦ: 
ᓄᑖᖅ 

ᐱᔪᓐᓇᐅᑎᖃᖅᑎᑦᑎᔪᖅ: ᑲᔪᓯᑎᑕᐅᕕᖓ ᐅᓪᓗᖅ: 
ᒫᔾᔨ 1, 2021 

 
 

    

 

 

• ᖃᐅᔨᓴᖅᑕᐅᕙᓪᓗᓯ ᐊᒻᒪ ᓈᒻᒪᓴᕐᓗᓯ ᐆᒻᒪᖅᑯᑎᓕᐅᕈᑎᖏᑕ ᖃᓄᖅ 
ᓴᓇᓯᒪᓂᖏᓐᓂᑦ, ᓱᓇᒃᑯᑖᖏᓐᓂᑦ, ᐊᒻᒪ ᐊᐅᓚᑦᑎᔾᔪᑎᖏᓐᓂᑦ ᐊᑐᖅᑕᐅᖁᔭᖏᓐᓂᑦ; 

 

• ᐃᑉᐱᒍᓱᑦᑎᐅᓗᑎᑦ ᐃᓘᓐᓇᖏᓐᓂᑦ ᐊᑭᓕᕆᐊᓕᓐᓂᑦ ᐊᑦᑐᐃᔪᓂᑦ ᐱᓕᕆᔾᔪᑎᒍᑦ ᐋᖅᑭᒐᕐᓄᑦ, 
ᐊᒻᒪ ᐅᐃᒍᐃᔾᔪᑎᓄᑦ ᒪᑭᒪᑎᑦᑎᔾᔪᑎᓄᑦ ᐊᑐᖅᑕᐅᖁᔭᐅᔪᓂᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ 
ᑎᒥᖁᑎᖏᓐᓄᑦ; 

 

• ᐃᑉᐱᒍᓱᑦᑎᐅᓗᑎᑦ ᐃᓘᓐᓇᖏᓐᓂᑦ ᐊᑭᓕᕆᐊᓕᓐᓂᑦ ᐊᑦᑐᐊᔪᓂᑦ ᐅᐃᒍᐃᓂᕐᒧᑦ ᖃᐅᔨᓴᐅᑎᓄᑦ 
ᐊᒻᒪ ᐸᐃᑉᐹᓕᕆᔾᔪᑎᓄᑦ ᐊᑦᑐᐊᔪᓂᑦ ᐋᖅᑭᓱᖅᑕᐅᓂᖓᓂᑦ ᐱᓕᕆᐊᑦᓴᓕᐊᖑᔪᒪᔫᑉ; 

 

• ᐊᑎᓕᐅᕐᓗᑎᒃ ᐆᒻᒪᖅᑯᑎᓂᑦ ᓂᐅᕐᕈᑎᖃᕐᓂᕐᒥᑦ ᐊᖏᕈᑎᒥᑦ ᐃᓚᒋᓗᒋᑦ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖏᑦ;  

 

• ᐊᑎᓕᐅᕐᓗᑎᒃ ᐆᒻᒪᖅᑯᑎᓕᐅᕐᓂᕐᒥᑦ ᐊᒻᒪ ᐅᐃᒍᐃᓂᕐᒧᑦ ᐊᖏᕈᑎᒥᑦ ᐃᓚᒋᓗᒋᑦ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖏᑦ; ᐊᒻᒪ  

 

• ᖃᓄᖅ ᓴᓇᓯᒪᒐᔭᕐᓂᖓ, ᓴᓇᔭᐅᓂᖓ, ᐋᖅᑭᓱᖅᑕᐅᓂᖓ, ᒪᑐᐃᖅᑕᐅᓂᖓ, ᐊᐅᓚᑕᐅᓕᕐᓂᖓ 
ᐊᒻᒪ ᓇᖕᒥᓂᕆᔭᐅᓂᖓ ᓄᑕᐅᓕᒋᐊᕈᓐᓇᖅᑐᓄᑦ ᐆᒻᒪᖅᑯᑎᓕᐅᕐᕕᑦᓴᒥᑦ ᐱᖃᓯᐅᑎᓪᓗᒋᑦ 
ᐊᑭᓕᕆᐊᓕᒫᑦᑎᐊᑦ ᐊᑦᑐᐊᔪᑦ ᐊᐅᓚᑕᐅᓂᖓᓄᑦ, ᒪᑭᒪᑎᑕᐅᓂᖓᓄᑦ, ᐊᒻᒪ ᒪᑐᔭᐅᓂᖓᓄᑦ 
ᐊᑐᖅᑕᐅᔪᓐᓃᕈᓂ. 

 
ᑎᑎᕋᕐᓯᒪᔪᑦ ᐱᓕᕆᔾᔪᑎᓄᑦ ᐃᓚᒋᔭᐅᔪᑦ 

 
1. ᐃᓗᓕᖏᑦ ᑮᓇᐅᔭᓕᐅᖅᑎᓂᑦ ᐊᒻᒪ ᐃᓄᒋᐊᓄᑦ ᐱᓕᕆᕝᕕᓐᓂᑦ ᐆᒻᒪᖅᑯᑎᖃᖅᑎᑦᑎᓂᕐᒥᑦ ᐱᓕᕆᐊᑦᓴᐅᑉ 

 
ᐃᓄᒋᐊᓄᑦ ᐱᓕᕆᕝᕕᓐᓄᑦ ᐊᒻᒪ ᑮᓇᐅᔭᓕᐅᖅᑏᑦ ᐱᔨᑦᓯᕋᖅᑕᐅᕙᑦᑐᑦ ᑐᑦᓯᕋᐅᑎᓕᐅᕈᓐᓇᖅᑐᑦ 
ᖃᖓᑐᐃᓐᓇᑦᑎᐊᖅ ᑮᓇᐅᔭᓕᐅᖅᑎᓂᑦ ᐊᒻᒪ ᐃᓄᒋᐊᓄᑦ ᐱᓕᕆᕝᕕᓐᓂᑦ ᐆᒻᒪᖅᑯᑎᖃᖅᑎᑦᑎᓂᕐᒥᑦ 
ᐱᓕᕆᐊᑦᓴᒥᑦ. ᐃᓘᓐᓇᑎᒃ ᐆᒻᒪᖅᑯᑎᓕᐊᖑᔪᑦ ᓴᓇᔭᐅᕙᓐᓂᐊᖅᑐᑦ ᐃᓂᒋᔭᒥ ᐊᒻᒪ ᓂᐅᕕᐅᑎᐅᕙᓪᓗᑎᒃ 
ᐃᓘᓐᓇᑎᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖏᓐᓄᑦ. ᐃᓘᓐᓇᑎᒃ ᑮᓇᐅᔭᓕᐅᖅᑎᓂᑦ ᐊᒻᒪ 
ᐃᓄᒋᐊᓄᑦ ᐱᓕᕆᕝᕕᓐᓂᑦ ᐆᒻᒪᖅᑯᑎᖃᖅᑎᑦᑎᓂᕐᒥᑦ ᐱᓕᕆᐊᑦᓴᒧᑦ ᐱᖃᑕᐅᔪᑦ ᓂᐅᕕᖃᑦᑕᕋᔭᖅᑐᑦ 
ᐆᒻᒪᖅᑯᑎᓂᑦ ᐊᑐᕐᓂᐊᖅᑕᒥᓂᒃ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖏᓐᓂᑦ ᐊᑭᓖᕙᓪᓗᑎᒃ 
ᓄᓇᓕᓐᓂ ᐊᑭᓕᖅᑕᐅᕙᑦᑐᑦ ᐊᔾᔨᖏᓐᓂᑦ. 

 
ᑲᑎᑦᑐᒍ ᐊᑐᖅᑕᐅᔪᓐᓇᖅᑐᖅ ᓄᓇᓕᓐᓂ ᐆᒻᒪᖅᑯᑎᓕᐅᕈᑎᒃᑯᑦ ᐊᔾᔨᒌᑉᐸᖏᑦᑐᑦ ᓄᓇᓕᓐᓂ, ᐊᒻᒪ 
ᒪᓕᑦᓯᒪᒐᔭᖅᑐᑎᑦ ᓱᓇᑐᐃᓐᓇᐃᑦ ᐋᖅᑭᓱᕐᓯᒪᑦᑎᐊᕆᐊᖃᕐᓂᖏᓐᓂᑦ ᖃᐅᔨᓴᖅᑕᐅᓚᐅᕐᓗᑎᒃ. 

 
2. ᐱᔪᓐᓇᖅᑐᓄᑦ ᐊᑐᖅᑕᐅᒋᐊᓖᑦ 

 
ᑕᐃᒃᑯᐊ ᑐᑦᓯᕋᐅᑎᓕᐅᖅᑐᑦ ᑮᓇᐅᔭᓕᐅᖅᑎᓂᑦ ᐊᒻᒪ ᐃᓄᒋᐊᓄᑦ ᐱᓕᕆᕝᕕᓐᓂᑦ 
ᐆᒻᒪᖅᑯᑎᖃᖅᑎᑦᑎᓂᕐᒥᑦ ᐱᓕᕆᐊᑦᓴᒥᑦ ᐊᑐᐃᓐᓇᕈᐃᒋᐊᓖᑦ ᐱᓕᕆᐊᑦᓴᖓᑕ ᐆᒻᒪᖅᑯᑎᖃᕐᕕᖏᓐᓂᑦ, 
ᖃᓄᑎᒋ ᐱᕙᓐᓂᖏᓐᓂᑦ, ᐊᒻᒪ ᐃᓂᖓᓂᑦ ᐊᒻᒪ ᐊᓯᖏᓐᓂᑦ ᐱᓕᕆᕝᕕᓐᓂᑦ ᐊᑦᑐᐊᔪᓂᑦ 



ᑮᓇᐅᔭᓕᐅᖅᑎᓂᑦ ᐊᒻᒪ ᐃᓄᒋᐊᓄᑦ ᐱᓕᕆᕝᕕᓐᓂᑦ 
ᐆᒻᒪᖅᑯᑎᓕᐅᖅᑎᑦ 

ᐊᑐᐊᒐᐃᑦ ᑎᑎᕋᕐᓯᒪᕕᖏᑦ:  
ᖃᐅᔨᒪᔨᑕᐃᑦ ᓴᓇᒋᐊᓕᓐᓂᑦ ᐱᓕᕆᔾᔪᑎᖓᑦ 

 

ᐊᑐᐊᒐᖅ #: 9.01 

ᓯᕗᓪᓕᕐᒥ ᐅᖃᓕᒫᒐᐃᑦ: 
ᓄᑖᖅ 

ᐱᔪᓐᓇᐅᑎᖃᖅᑎᑦᑎᔪᖅ: ᑲᔪᓯᑎᑕᐅᕕᖓ ᐅᓪᓗᖅ: 
ᒫᔾᔨ 1, 2021 

 
 

    

 

 

ᐱᓕᕆᔾᔪᑎᓕᓐᓂᑦ ᒪᓕᓪᓗᒋᑦ ᑐᑦᓯᕌᖑᔪᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖏᑕ, ᐊᒻᒪᑦᑕᐅᖅ 
ᓇᓗᓇᐃᕐᓗᒍ ᓇᖕᒥᓂᖃᖅᑎᐅᔪᖅ ᐅᕝᕙᓘᓐᓃᑦ ᑭᒡᒐᖅᑐᐃᔨᐅᔪᖅ ᐱᓕᕆᕝᕕᒻᒥᑦ. 

 
ᓯᕗᓪᓕᖅᐹᒥ ᖃᐅᔨᓴᓚᐅᕐᓗᑎᒃ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖏᑦ ᐱᒋᐊᖅᑎᑦᑎᒐᔭᖅᑐᑦ 
ᐅᐃᒍᐃᓂᕐᒥᑦ ᖃᐅᔨᓴᐅᑎᒥᑦ. ᑐᑦᓯᕋᐅᑎᓕᐅᕐᓯᒪᔪᖅ ᐊᑐᐃᓐᓇᕈᐃᒋᐊᖃᕋᔭᖅᑐᖅ ᓱᓇᑐᐃᓐᓇᐃᑦ 
ᐋᖅᑭᓱᕐᓯᒪᑦᑎᐊᕆᐊᖃᕐᓂᖏᓐᓂᑦ ᓇᓗᓇᐃᔭᐅᑎᖏᓐᓂᑦ ᐱᓕᕆᔾᔪᑎᐅᑉ ᐊᒻᒪ ᐊᑭᓕᐅᑎᑦᓴᐃᑦ 
ᐃᓚᖏᓐᓂᑦ ᓴᖅᑭᕋᔭᖅᑐᓂᑦ ᐱᓕᕆᐊᖑᑎᓪᓗᒍ ᐅᐃᒍᐃᓂᕐᒥᑦ ᖃᐅᔨᓴᕐᓂᖅ. 

 
ᑲᑎᑦᑐᒍ ᓄᑕᐅᓕᒋᐊᕈᓐᓇᖅᑐᓄᑦ ᐆᒻᒪᖅᑯᑎᓕᐅᕈᑎᒍᑦ ᐆᒻᒪᖅᑯᑎᓕᐊᑦ ᐊᑦᑐᐊᑐᐃᓐᓇᕆᐊᓖᑦ ᓄᓇᓕᓐᓂ 
ᐆᒻᒪᖅᑯᑎᓕᕆᔾᔪᑎᓄᑦ ᐅᖓᑖᓅᖓᓂᐊᖏᓚᑦ ᐊᒥᓲᓂᖏᓐᓂᑦ ᓇᓗᓇᐃᖅᑕᐅᓯᒪᔪᓂᑦ ᓱᓇᑐᐃᓐᓇᐃᑦ 
ᐋᖅᑭᓱᕐᓯᒪᑦᑎᐊᕆᐊᖃᕐᓂᖏᓐᓂᑦ ᐅᐃᒍᐃᓂᕐᒥᑦ ᐊᑐᖅᑕᐅᒋᐊᓖᑦ. ᓄᑖᓂᑦ ᑐᑦᓯᕋᐅᑎᓕᐊᓂᑦ 
ᑲᔪᓯᑎᑦᑎᓂᐊᖏᓚᑦ ᓇᓗᓇᐃᖅᑕᐅᓯᒪᔪᖅ ᑭᓪᓕᒋᑎᑕᐅᔪᖅ ᑎᑭᑕᐅᒍᓂ. 

 
3. ᓱᓇᑐᐃᓐᓇᐃᑦ ᐋᖅᑭᓱᕐᓯᒪᑦᑎᐊᕆᐊᖃᕐᓂᖏᓐᓂᑦ ᐅᐃᒍᐃᓂᕐᒥᑦ ᐊᑐᖅᑕᐅᒋᐊᓖᑦ (TIR) 

 
ᓱᓇᑐᐃᓐᓇᐃᑦ ᐋᖅᑭᓱᕐᓯᒪᑦᑎᐊᕆᐊᖃᕐᓂᖏᓐᓂᑦ ᐅᐃᒍᐃᓂᕐᒥᑦ ᐊᑐᖅᑕᐅᒋᐊᓖᑦ ᐃᓗᓕᖏᑦ 
ᓱᓇᑐᐃᓐᓇᐃᑦ ᐋᖅᑭᓱᕐᓯᒪᑦᑎᐊᕆᐊᖃᕐᓂᖏᓐᓂᑦ ᐃᓱᒪᒋᔭᐅᒋᐊᓖᑦ ᑲᔪᓯᑦᓯᐊᕈᒪᓂᐊᕈᑎᒃ 
ᑮᓇᐅᔭᓕᐅᖅᑎᓂᑦ ᐊᒻᒪ ᐃᓄᒋᐊᓄᑦ ᐱᓕᕆᕝᕕᓐᓂᑦ ᐆᒻᒪᖅᑯᑎᓕᐅᖅᑎᑦ ᐱᓕᕆᐊᑦᓴᒥᑦ. ᑕᒪᒃᑯᐊ 
ᐃᓱᒪᑦᓴᕐᓯᐅᕈᑎᐅᔪᑦ ᓇᓗᓇᐃᔭᐃᔾᔪᑎᐅᔪᑦ ᐊᑦᑕᓇᔾᔭᐃᒃᑯᑎᖏᓐᓂᑦ, ᑕᑎᒋᔭᕐᓂᕐᓂᖏᓐᓂᑦ, ᐊᒻᒪ 
ᐱᕙᓪᓕᐅᑎᔾᔪᑎᖏᓐᓂᑦ ᑮᓇᐅᔭᓕᐅᖅᑎᓂᑦ ᐊᒻᒪ ᐃᓄᒋᐊᓄᑦ ᐱᓕᕆᕝᕕᓐᓂᑦ ᐆᒻᒪᖅᑯᑎᖃᖅᑎᑦᑎᓂᕐᒥᑦ 
ᐱᓕᕆᐊᑦᓴᒥᑦ ᐱᓕᕆᕝᕕᒻᒥᑦ. ᑮᓇᐅᔭᓕᐅᖅᑎᓂᑦ ᐊᒻᒪ ᐃᓄᒋᐊᓄᑦ ᐱᓕᕆᕝᕕᓐᓂᑦ 
ᐆᒻᒪᖅᑯᑎᖃᖅᑎᑦᑎᓂᕐᒥᑦ ᐱᓕᕆᐊᑦᓴᒃᑯᑦ ᐅᐃᒍᓯᒪᓂᖓ ᐱᐅᖕᖏᑐᒃᑯᑦ ᐊᑦᑐᐃᒋᐊᖃᖕᖏᑦᑐᑦ ᖁᓪᓕᒃᑯᑦ 
ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖏᑦ ᐆᒻᒪᖅᑯᑎᖃᐅᑎᖏᓐᓂᑦ.  

 
4. ᑮᓇᐅᔭᓕᐅᕈᑎᓂᑦ ᑕᐃᒎᓯᖏᑦ ᖃᐅᔨᒋᐊᕐᓂᕐᒥᑦ 

 
ᑮᓇᐅᔭᓕᕆᔪᓂᑦ ᑕᐃᒎᓯᐅᔪᑦ ᓇᓗᓇᐃᔭᐃᓯᒪᔪᑦ ᐊᒻᒪ ᑐᑭᓕᐅᕆᓯᒪᓪᓗᑎᒃ ᐱᓕᕆᐊᖑᒋᐊᖃᕐᓂᖏᓐᓂᑦ 
ᖃᓄᐃᒍᑎᓪᓗᐊᑕᖏᓐᓂᑦ ᐆᒻᒪᖅᑯᑎᓂᑦ ᓂᐅᕐᕈᑎᖃᕐᓂᕐᒥᑦ ᐊᖏᕈᑎᒥ ᑎᑎᕋᕐᓯᒪᔪᓂᑦ 
ᑮᓇᐅᔭᓕᐅᖅᑎᓂᑦ ᐊᒻᒪ ᐃᓄᒋᐊᓄᑦ ᐱᓕᕆᕝᕕᓐᓂᑦ ᐆᒻᒪᖅᑯᑎᓕᐅᖅᑎᑦ ᐱᓕᕆᐊᑦᓴᓕᕆᖃᑕᐅᔪᑦ ᐊᒻᒪ 
ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑎᖏᑦ. ᐃᓘᓐᓇᑎᒃ ᑮᓇᐅᔭᓕᐅᖅᑎᓂᑦ ᐊᒻᒪ ᐃᓄᒋᐊᓄᑦ 
ᐱᓕᕆᕝᕕᓐᓂᑦ ᐆᒻᒪᖅᑯᑎᖃᖅᑎᑦᑎᓂᕐᒥᑦ ᐱᓕᕆᐊᑦᓴᓕᕆᖃᑕᐅᔪᑦ ᒪᓕᒋᐊᓖᑦ ᒪᓕᒋᐊᓕᓐᓂᑦ 
ᓇᓗᓇᐃᔭᕐᓯᒪᔪᓂᑦ ᑮᓇᐅᔭᓕᐅᕈᑎᓂᑦ ᑕᐃᒎᓯᕐᓂ. ᑮᓇᐅᔭᓕᐅᕈᑎᓂᑦ ᑕᐃᒎᓰᑦ ᓇᓗᓇᐃᔭᐃᓯᒪᔪᑦ 
ᐱᓪᓗᐊᑕᖏᓐᓂᑦ ᐊᖏᕈᑎᒥ ᑎᑎᕋᕐᓯᒪᔪᓂᑦ ᐱᖃᓯᐅᔾᔭᐅᓗᑎᒃ: 

 
• ᐊᑭᓕᕆᐊᓕᓐᓂᑦ ᐃᑉᐱᒋᔭᕆᐊᓖᑦ; 

 

• ᑳᓐᑐᕌᑉ ᖃᓄᑎᒋ ᐊᑐᖅᑕᐅᓂᐊᕐᓂᖓ; 
 

• ᓂᐅᕐᕈᑎᐅᔪᑦ ᑮᓇᐅᔭᐃᑦ; 
 



ᑮᓇᐅᔭᓕᐅᖅᑎᓂᑦ ᐊᒻᒪ ᐃᓄᒋᐊᓄᑦ ᐱᓕᕆᕝᕕᓐᓂᑦ 
ᐆᒻᒪᖅᑯᑎᓕᐅᖅᑎᑦ 

ᐊᑐᐊᒐᐃᑦ ᑎᑎᕋᕐᓯᒪᕕᖏᑦ:  
ᖃᐅᔨᒪᔨᑕᐃᑦ ᓴᓇᒋᐊᓕᓐᓂᑦ ᐱᓕᕆᔾᔪᑎᖓᑦ 

 

ᐊᑐᐊᒐᖅ #: 9.01 

ᓯᕗᓪᓕᕐᒥ ᐅᖃᓕᒫᒐᐃᑦ: 
ᓄᑖᖅ 

ᐱᔪᓐᓇᐅᑎᖃᖅᑎᑦᑎᔪᖅ: ᑲᔪᓯᑎᑕᐅᕕᖓ ᐅᓪᓗᖅ: 
ᒫᔾᔨ 1, 2021 

 
 

    

 

 

• ᖃᓄᖅ ᓴᓇᓯᒪᒐᔭᕐᓂᖓᓂᑦ ᓴᓇᓯᒪᔪᑦ ᐊᒻᒪ ᐴᕐᒥᑦᑖᒥᓂᒃ ᒪᓕᒋᐊᖃᕐᓂᖏᑦ; ᐊᒻᒪ 
 

• ᐊᑐᕈᓐᓃᑎᑦᑎᓂᖅ ᑳᓐᑐᕌᒥᑦ.  
 

ᐊᑐᕈᓐᓇᖅᑕᖏᑦ ᐱᔪᓐᓇᐅᑎᖏᑦ ᐊᖏᔪᖅᑲᐅᑏᑦ ᑲᑎᒪᔩᑦ 
 
ᐅᑯᓇᓂ ᑎᑎᕋᕐᓯᒪᔪᓂ ᖃᓄᑐᐃᓐᓇᑦᑎᐊᖅ ᑐᑭᓯᐅᒪᔭᐅᓂᐊᖏᓚᑦ ᑭᓪᓕᖃᐅᑎᐅᔪᓐᓇᕆᐊᖏᓐᓂᑦ 
ᐊᑐᕈᓐᓇᖅᑕᖏᓐᓂᑦ ᐱᔪᓐᓇᐅᑎᖏᓐᓂᑦ ᐊᖏᔪᖅᑲᐅᑎᓄᑦ ᑲᑎᒪᔨᐅᔪᓄᑦ ᐱᔭᑦᓴᓕᐅᕈᓐᓇᓂᒃᑯᑦ 
ᐅᕝᕙᓘᓐᓃᑦ ᖃᓄᐃᓕᐅᕈᓐᓇᓂᒃᑯᑦ ᐱᔾᔪᑎᒋᓪᓗᒋᑦ ᐃᖕᒥᓂᒃ ᐆᒻᒪᖅᑯᑎᓕᐅᕐᓂᖅ ᐊᒻᒪ ᒐᕙᒪᒃᑯᑦ 
ᓄᓇᕗᒻᒥ, ᓯᓚᑎᖏᒍᑦ ᑎᑎᕋᕐᓯᒪᓂᖏᑕ ᐆᒪ ᐊᑐᐊᒐᐅᑉ. 

 
ᓯᕿᓂᐅᑉ ᓂᐱᓕᕐᓂᖓ 

 
ᐅᓇ ᐊᑐᐊᒐᖅ ᐊᑐᓕᖅᑎᑕᐅᓂᐊᖅᑐᖅ ᐅᓪᓗᖓᓂᑦ ᐊᑎᓕᐅᖅᑕᐅᒍᑖᓂ ᐅᕗᖓ ᐅᓪᓗᕐᒧᑦ 
ᐊᑐᖅᑕᐅᔪᓐᓇᕐᓗᓂ ᒫᔾᔨ 1, 2026 

 


